
Oñatin, Abenduak 16an abestutako  bertsoak 

EGILEA: Xabier Oregi   

Doinua: Zortziko haundiaren edozein doinu  

 

I 

Hainbeste hotzak eta izardiak 

Jasan dittugu plaza hontan 

Zazpi urte dira hasi giñela 

Protestaka hemen bertan 

Mila larogei aldarrikatzen 

Denontzako pentsiotan 

Ta alargunentzat ehuneko ehun 

Behingoz lortzeko asmotan (bis) 

                    II 

Oraindik ere borroka tinko 

Jarraitzen du zorionez 

Pentsio duinak aldarrikatuz 

Baita oraingoen ordez 

Europa aldeko herrietako 

Beste langileen parez 

Hori horrela gaur izan dadin 

Emon urratsa mesedez (bis) 

                     III              

Atea joka negua dator 

Eta udazkenari agur 

Eguberriak ondo ospatu 

Nahita izan nahiko labur 

Gure helburuak orain lortzea 

Ez baita izango xamur 

Gauza bat argi daukagu danok 

Ez dugula egingo makur (bis) 

      

      


